
Түйін: Көптеген косметикалық өнімдерді қолдану арқылы тері проблемаларын жоюға болады. Қазір-
гі таңда бет терісіне күтім жасауға  арналған өнімдердің түрлері бар: құрғақ, қалыпты, аралас жә-
не тіпті майлы бет терісіне арналған деп бөлінеді. Бүгінгі таңда табиғи косметикалық өнімдеріне, 
органикалық заттарға деген қызығушылық қайта жандануда. Косметикалық тәжірибеде қолданы-
латын биологиялық белсенді заттар тобының басым бөлігін шығу тегі табиғи өнімдерді құрайды.
Түйінді сөздер: Thymus vulgaris L, косметикалық крем-гель, эфир майы, ұтымды технология, дә-
рілік өсімдік шикізаты.

VULGARIS L.): ПОЛУЧЕНИЕ КОСМЕТИЧЕСКОГО 
КРЕМА-ГЕЛЯ С ЭФИРНЫМ МАСЛОМ И 
СОЗДАНИЕ СПЕЦИФИКАЦИИ КАЧЕСТВА

Резюме: Проблемы с кожей можно устранить с помощью мно-
гих косметических продуктов. В настоящее время существуют 
виды средств по уходу за кожей лица: для сухой, нормальной, 
комбинированной и даже жирной кожи лица. Сегодня возобнов-
ляется интерес к натуральным косметическим продуктам, орга-
ническим веществам. Большую часть группы биологически ак-
тивных веществ, используемых в косметической практике, сос-
тавляют натуральные продукты происхождения.
Ключевые слова: Thymus vulgaris L, косметический крем-гель, 
эфирное масло, рациональная технология, лекарственное рас-
тительное сырье.

THYMUS VULGARIS L. OBTAINING A COSMETIC CREAM-GEL 
WITH ESSENTIAL OIL AND CREATING 
A QUALITY SPECIFICATION

Resume: skin problems can be eliminated with the help of many 
cosmetic products. Currently, there are types of facial skin care prod-
ucts: for dry, normal, combination and even oily skin. Today, inter-
est in natural cosmetic products and organic substances is being 
renewed. Most of the group of biologically active substances used 
in cosmetic practice are natural products of origin.
Keywords: Thymus vulgaris L, cosmetic cream gel, essential oil, 
rational technology, medicinal plant raw materials.

Кіріспе. Парфюмерлік-косметикалық нарықтың ең үл-
кен сегменті терінің сау күйін күтуге және сақтауға ар-
налған бет косметикасына тиесілі және сатылатын 
косметикалық өнімдердің жалпы көлемінің үштен бі-
рінен астамын құрайды. Косметикалық өнімдерді өн-
діруде эфир майларын қолдану дерматокосметика-
лық қасиеттерді жақсарту және сақтау, сондай-ақ соң-
ғы өнімнің маркетингтік имиджі сияқты бірқатар артық-

шылықтарға ие болуы мүмкін. Косметикалық өнімдер-
де эфир майлары сияқты өсімдік компоненттерін қол-
дану теріге пайдалы әсерін көрсетеді. Табиғи негіздегі 
ингредиенттердің жергілікті терінің тосқаулынан өтуі-
нің тиімділігі жоғары екендігі көптеген ғылыми жұмыс-
тарда берілген. Сонымен қатар белсенді заттардың 
тұрақтылығын арттырудан басқа, өте ұсақ биоактив-
ті бөлшектердің  мөлшері беслсенді заттардың тері-

ге өтуін қамтамасыз етеді. Сондықтан халық және дә-
лелді медицинада емдеу тәжірибесі бар, Қазақстан ау-
мағында өсетін Lamiaceae отбасына жататын кәдімгі 
жебіршөп өсімдігінің эфир майынан емдік-косметика-
лық құрал өзекті.[1,2].
Зерттеу нысаны ретінде кәдімгі жебіршөп өсімдік ши-
кізатынан (Thymus vulgaris L.) алынған эфир майы.
Кәдімгі жебіршөп (Thymus vulgaris L.)  - биіктігі 30-40 
см-ге дейін жететін көпжылдық бұта. Тамыры өзек, тар-
мақталған. Сабағы тік немесе өсіп келе жатқан, төмен-
гі бөлігінде лигирленген, жоғары тармақталған. Бұтақ-
тар шөпті, тетраэдрлі, сұрғылт-түкті, бүйірлік өсінділері 
қысқарған [3]. Жебіршөп  тұқымдасынан кәдімгі жебір-
шөп (Thymus vulgaris L.) эфир майының  химиялық құ-
рамы ең көп зерттелген. Шөптің құрамы биологиялық 
белсенді заттарға (ББЗ) бай, соның ішінде: эфир ма-
йы (1-2%). Кәдімгі жебіршөп эфир майының құрамын-
да тимол (40% дейін), n-цимол, борнеол, линалол, l-
пинен, γ-терпинен, тритерпен, сонымен қатар урсол, 
олеанол, кофе, хин, хлороген қышқылдары, тимус-са-
понин, шайырлар, иілік заттар, флавоноидтар бар [4].
Косметологиядағы жебіршөп химиялық құрамына кіре-
тін алма және сірке қышқылдарының, таниндердің, қа-
бынуға қарсы заттардың, табиғи антибиотиктер мен дә-
румендердің арқасында тиімді. Тимолдың жоғары мөл-
шері, күшті микробқа қарсы зат, безеу мен қабынуға бе-
йім майлы тері проблемаларымен тиімді күреседі [5].
Зерттеудің мақсаты. Кәдімгі жебіршөп (Thymus 
vulgaris L.) майымен косметикалық крем-гельдің тех-
нологиясын жасау.
Зерттеу материалдары. Белсенді компонент ретінде 
кәдімгі жебіршөптің эфир майы алынды. Көмекші зат-
тарға глицерин, карбомер, твин 80,  бадам майы, ла-
ванда хош иістендіргіші, натрий бензоаты, тазартыл-
ған су қолданылды. Көмекші заттардың үйлесімділігі-
нің, тітіркендіргіш әсерінің болмауының, қолданудың 
қарапайымдылығын ескере отырып, нормативті құжат 
талаптарына сай таңдалды.
Зерттеу әдістері. Бет күтіміне арналған косметика-
лық крем-гельдің әзірленген модельдік үлгілері орга-
нолептикалық, физика-химиялық көрсеткіштер бойын-
ша тексерілді: центрифугалау кезіндегі коллоидтық тұ-
рақтылық, термотұрақтылық, рН.

Кесте 1 – Жебіршөп эфир майымен крем-гельдің үлгілері

Ингредиенттің атауы Функционалдық 
мақсаты

Үлгілер, г
1 2 3 4

Жебіршөп эфир майы Белсенді зат 1,0 1,0 1,0 1,0
Глицерин Ылғалдандырушы 5,0 5,0 5,0 5,0
Карбомер Қоюландырушы 0,5 0,5 0,7 1,0
Твин 80 Эмульгатор 5,0 5,0 5,0 5,0
Бадам майы Майлы негіз 8,0 10,0 12,0 14,0
Натрий бензоаты Консервант 0,5 0,5 0,5 0,5
Лаванда Хош иістендіргіш 1,0 1,0 1,0 1,0
Тазартылған су Еріткіш 100-ге дейін 100-ге дейін 100-ге дейін 100-ге дейін

Сурет 1 - Жебіршөп эфир майымен крем-гель 4 моделі

Нәтижелер мен талқылаулар
Жебіршөп косметика өндіпісінде пайдаланудың артық-
шылықтары аз емес. Ол оны ылғалдандырады, ұсақ 
әжімдерді жояды және теріні тонусқа келтіреді. Құра-
мында жебіршөп бар косметикалық құралдар ылғал-
дандыратын, бет терісін тегістейтін, майда әжімдерді 
кетіретін және теріні сергітетін қасиетке ие. Космето-
логия нарығына шолу жасағанда жебіршөп экстраты-
сы қосылған 2 өнім бар екені анықталды. Олар Thymus 
Haut Creme - тері күтіміне арналған крем; Just Тимьян 
кремі - қол терісін қалпына келтіруге арналған крем. 
Жүргізілген әдеби шолу нәтижесінде косметикалық 
мақсаттарда негізінен крем-гельдер жиі қолданылаты-
ны анықталды. Жебіршөптің химиялық құрамының жо-
ғары нарықта оның негізінде косметикалық өнімдердің 
аз болуына байланысты және отандық өнімді жоғар-
лату мақсатында обьект ретінде алынып, крем-гель-
дің оңтайлы құрамы мен технологиясы КЕАҚ С.Ж.Ас-
фендияров атындағы ҚазҰМУ-ның симуляциялық ор-
талығында жасалды. 
Крем-гельдер құрамында су, май эмульсиялары, гель 
түзетін компоненттері бар коллоидты жүйелер болып 
табылады. Белсенді компонент ретінде кәдімгі жебір-
шөптен су буымен айдау арқылы эфир майы алын-

ды. Эфир майы негізінде косметикалық крем-гельдің 
құрамына кіретін қөмекші компоненттер таңдалып, 4 
моделі әзірленді (1-кесте). Крем-гель өндірісінің тех-
нологиялық кезеңдерінің сипаттамасы төмендегідей 
этаптардан тұрады:
1-кезең. Шикізатты дайындау
Крем-гель дайындау үшін қажетті белсенді және қосым-
ша заттарды дайындау жүргізілді. Электронды тара-
зыда барлық қажетті шикізаттардың мөлшері өлшенді.
2-кезең. Майлы фазаны дайындау
Майлы негіз ретінде тәтті бадам майы алынды. Май-
лы фазаны еріту үшін Твин 80 эмульгаторы қосылды.  
70-750C температурада қыздырып,  30 минут  ара-
ластырылды.
3-кезең. Сулы фазаны дайындау
Тазартылған суға гель түзуші зат карбомерді қосып, 
біркелкі гель түзгенше араластырылды, одан кейін гли-
церин қосылды. Қоспа 70-750C температурада қызды-
рылып,  30 минут  араластырылды.
4-кезең. Эмульсияны дайындау
Сулы фазаны араластырғыш реакторға жүктеп, қос-
паны үздіксіз араластыра отырып файлы фаза қосыл-
ды. Біркелкі эмульсия алынғанға дейін 70-750C тем-
пературада қыздырып, 40-45 минут  араластырылды. 
Эмульгирлеу процесі аяқталғаннан кейін қоспаны го-
могенизаторда бөлме температурасына дейін суыған-
ша қалдырылды. 
5-кезең. Активті фазаны және қосымша заттарды енгізу

Кесте 2 – Крем-гельдің сапа спецификасын жасау

Сапа көрсеткіштері №1 үлгі №2 үлгі №3 үлгі №4 үлгі
Сыртқы түрі Біртекті емес масса Бөгде қоспалары 

жоқ біртекті масса
Бөгде қоспалары 
жоқ біртекті масса

Бөгде қоспалары 
жоқ біртекті масса

Түсі Ақ түсті Ақ түсті Ақ түсті Ақ түсті
Иісі Жағымды иісі бар Жағымды иісі бар Жағымды иісі бар Жағымды иісі бар
рН 5,5 5,5
Коллоидтық 
тұрақтылық

Тұрақсыз Тұрақсыз Тұрақсыз Тұрақты

Термиялық 
тұрақтылық

Тұрақсыз Тұрақсыз Тұрақты Тұрақты

Алынған эмульсиялық негізге активті фазаны (кәдім-
гі жебіршөп эфир майын) қосып гомогенизаторда бі-
рыңғай масса алғанға дейін араластырылды. Кейін 
қосымша консервант және хош иістендіргіш қажетті 
мөлшерде қосылды.
Формуланы құрастыру кезінде белсенді, көмекші зат-
тардың, май және су фазасының компоненттерінің 
мөлшері ескерілді. 
Кәдімгі жебіршөп майымен косметикалық крем-гель-
дің үлгілері келесі көрсеткіштер бойынша сапасы баға-
ланды: сыртқы түрі, түсі, иісі, біркелкілігі, рН, коллоид-
ты тұрақтылығы, термотұрақтылығы. №1 үлгі көрсет-
кіштерге сәйкес келмеді: сыртқы түрі, біркелкілігі және 
рН. №2 үлгі біртектілік пен рН көрсеткіштеріне сәйкес 
келмеді. №3, 4 үлгілер барлық көрсеткіштерге сәйкес 
келді және кейінгі зерттеулер үшін таңдалды (2-кес-
те). № 3,4 үлгілер келесі технологиялық параметрлер 
бойынша зерттелді және салыстырылды: судың үлесі, 
құрғақ заттың үлесі, тамшының температурасы, тер-
миялық тұрақтылық. Кептіру шкафында 104оС 24 са-
ғат термотұрақтылығын сынау кезінде №3 крем-гель 
үлгісі 7% - дан астам су фазасының қабаттарға бөлі-
нуі байқалды, бұл термотұрақтылық технологиялық па-
раметрінің ауытқу нормаларына сәйкес келмейді. №4 
үлгі сапа нормаларына сәйкес келді және сынау нәти-
жесі бойынша оңтайлы болып табылды.
Қорытынды. 
Кәдімгі жебіршөп (Thymus vulgaris L.) дәрілік өсімдік 

Кесте 3 – Таңдап алынған №4 үлгінің сапасын бағалаудың нәтижелері

Сапа көрсеткіштері Ауытқу нормалары НҚ

Сыртқы түрі Бөгде қоспалары жоқ біртекті масса ҚР МФ I том, 2.2.1, 2.2.2; МЕМСТ 31460-2012; 
МЕМСТ 29188.0-2014, 3 бөлім

Түсі Ақ түсті ҚР МФ I том, 2.2.1, 2.2.2; МЕМСТ 31460-2012; 
МЕМСТ 29188.0-2014, 3 бөлім

Иісі Хош иістендіргішке тән иіс ҚР МФ I том, 2.2.1, 2.2.2; МЕМСТ 31460-2012; 
МЕМСТ 29188.0-2014, 3 бөлім

Сутектік көрсеткіш рН = 5,5
Потенциометриялық әді
ҚР МФ I том, 2.2.3; МЕМСТ 31460-2012; 
МЕМСТ 29188.2-91

Коллоидты тұрақтылығы Тұрақты Центрифугалау әдісі
МЕМСТ 29188.3-91

Термотұрақтылығы Тұрақты МЕМСТ 29188.3-91

207

де
ка

бр
ь,

 №
6 

(2
51

), 
20

23

ТЕХНОЛОГИЯ  ФАРМАЦЕВТИЧЕСКОГО  ПРОИЗВОДСТВА 



шикізатынан Гинзберг әдісімен фармакопеяға сәйкес 
су буымен айдау арқылы эфир майы алынды.  Кәдімгі 
жебіршөп (Thymus vulgaris L.) эфир майымен космети-
калық крем-гельдің құрамы және технологисы жасал-
ды. Таңдап алынған №4 үлгі сапасы бойынша норма-

тивті құжаттарға сәйкес келді. Крем-гельдің норматив-
тік құжаттама бойынша келесідей сапа көрсеткіштері 
бағаланды: центрифугалау кезіндегі коллоидтық тұ-
рақтылық, термотұрақтылық, рН бойынша тексерілді.

